
				এই পাতাটির মুদ্রণ সংশোধন করা প্রয়োজন। 
চিঠিপত্র ،نوی
এমেরিকায় যাবার ইচ্ছা আছে । এমেরিকাটা ভারী গোলমালের জায়গা বটে কিন্তু সেখানে Mrs. Moody প্রভৃতি কোনো একজনের আশ্রয় নিলে সেই আর সবাইকে ঠেকিয়ে রাখবে। এবার আর রথীদের নিয়ে যাব না— ওদের ত সংসার স্থিতি
চাই– আমার সঙ্গে ঘুরে বেড়ালে চলবে কেন । আমার একজন সঙ্গা খুজে বের করবার চেষ্টায় আছি ।
খোকার শরীর ওখানে ভাল আছে ত ? দিল্লি সহরটা স্বাস্থ্যকর জায়গা নয় বলেই ভাবনা হয় । ওখানে ম্যালেরিয়া জ্বরের উৎপাত যথেষ্ট আছে। নিশিকান্ত বাবুদের পরিবারে ত তানেকদিন থেকেই রোগ লেগে আছে– ওঁদের প্রতিবেশীদেরও ত সেই দশা । আমার বোধ হয় তুই একটু সেরে উঠলেই ওখান থেকে যদি একদম বোলপুরে চলে আসিস ত ভাল হয়। শীতকালট বোলপুরে বেশ ভালই থাকবি ।
এখানে এসে দেখি এখনে শীতের কোনো অtভাসমাত্র নেই— এখনো পাখা চালাতে হচ্চে। আজ খুব মেঘ করে এসেচে– হয়ত দুই একদিনের মধ্যে একটা ঝড় ঝাপট হয়ে যেতে পারে— তারপরে শীত পড়তে আরম্ভ হবে ।
এই আসন্ন বাদলার বেীকটা কেটে গেলে পর মনে করচি একবার শিলাইদহে যাব । সেখান থেকে বোটে করে ধীরে ধীরে পতিসরে যাবারও ইচ্ছা আছে– অনেকদিন বোলপুরের মাঠে কেটেচে— বাংলা দেশের নদীপথে বেড়ানো হয়নি।
আজ অষ্ট্রেলিয়া থেকে পিয়ার্সন এণ্ডজের চিঠি পেয়েচি।











[image: ]

[image: ]

'https://bn.wikisource.org/w/index.php?title=পাতা:চিঠিপত্র_(চতুর্থ_খণ্ড)-রবীন্দ্রনাথ_ঠাকুর.pdf/৭৫&oldid=1373769' থেকে আনীত


				
			

			
			

		
		
		  
  	
  		 
 
  		
  				০৮:৩৬, ১৯ জুলাই ২০১৮ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

